
Suurmiis Hurt andnu koolilõ uma näo.

Koolilõ uma nägo!Iispäävä, 6. süküskuu pääväl 
naaú Rõugõn seenenätäl ja tetti 
vallalõ seenenäütüs. 

Tõsõpääväst riidini omma 
seenematka Rõugõ kandi mõt-
su sisse. Viil näüdätäs Kanguri 
Matsi, Kulli Aigari ja Tartese 
Urmasõ luuduspilte.

Riidi päälelõunal pand Glo-
ria restoraani pääkokk Dem-
janovi Dmitri seenepaa tulõ 
pääle ja ütenkuun mekitäs 
konkursi jaos purki pantuid 
siini. Riidi õdagu om Tuksa-
mi Jaagu ja Nõgistõ Jaanusõ 
kontsõrt.

Purki pantu seenesüüke 

konkusi võitja üteldäs vällä 
puulpäävä kell 12.

Seenenädälit juhtva aúa-
tundja Kullmani Bellis, Liiva 
Vello, Jairusõ Teele ja Kastan-
je Veiko. 

Seo seenenätäl om joba kol-
mas. Seoniaoni omma seene-
nädäli külälise koëanu Rõugõ, 
Pähni ja Paganamaa mõtsu 
seest kokko 282 eri liiki siini. 
Kõrraldaja luutva, et timahava 
saias liike viil mano.

Seenenädäli pääkõrraldaja 
om Viitinä luudusharidus-
keskus.

Võrol saa oppi vanno iist huult kandma
NUTOVI MIRJAM

Tartu Tervishoiu Kõrgkooli 
ja Lõuna-Eesti Haigla värs-
ki lepingu perrä saava 
mi kandi huuldaja naada 
ammõtit opma paiga pääl, 
piä-i tüü ja perre mant 
Tarto liina käümä. Vaia 
tuud om: Võro haigõmajan 
tege tüüd 85 huuldajat, a 
erialanõ haridus om näist 
õnnõ neläl.

«Tävvelidselt võimalik, et seo 
om hää võimalus,» üteï aúa kot-
silõ Võro haigõmajan kümme 
aastakka vanno ja tervüseviaga 
inemiisi iist huult kandnu Vähi 
Terje. Tartohe opma minemist 
tä hindäle ette kujoda-i: «Koh 
ma sääl üüd olõ ja kiä sõs perre 
iist huult kand?»

Vahtsõ lepingu perrä saavaki 
vahtsõ aasta radokuust kuuli 
minnä innekõkkõ nuu, kiä joba 
tüütäse haigõmajan vai mõnõn 
Võro maakunna vannokoton. 

Edimädse satsiga võetas opma 
15 inemist.

 Lõuna-Eesti Haigla õendus-
juht Trolla Jana seleç, õt seoil-
ma-aignõ oppus avitas huuldajil 
saia viil parõmbis aúatundjis. 

Tuu om hääs abis ka noilõ 

huuldustüütäjilõ, kiä mõista-i 
inemiisi iist peris õigõlõ huult 
kanda. «Om nii, et ku käüt üten 
huuldõkodon, sõs jo ussõst sisse 
minnen lüü kusõhais nõnna, a 
ku läät tõistõ, pruugi-i edimädse 
huuga arvugi saia, kon olõt,» 

tuu Trolla näüte huuldajidõ 
mitmõsugumadsõst ammõdi-
mõistmisõst.

Võro haigõmaja vanno kodo 
elänik Truija Maimu (85) ütles 
ummi huuldajidõ kotsilõ õnnõ 
häid sõnno: «Ütski lats jõvva-i 
nii huult kanda ku siih tetäs: 
minno hoitas siih ku rõnnalast!» 
kitt tä. 

Viil om Truija Maimu väega 
rahul tuuga, et kõik huuldaja 
kõnõlõsõ timäga umah võro 
keeleh. «Kiräkiilt kõnõlõ-i jo 
mi siih kiäki, ma arva, õt siih ei 
mõistõtagi tõisildõ,» üteï tä.

«Võromaa umaperä omgi 
seo, et nii õe ku huuldaja piät 
mõistma kolmõ kiilt – võro, viru 
ja petseri,» muiaú Trolla Jana 
tuu jutu pääle. 

Tä üteï, et huuldaja omma 
pääaúaligult kas keskiälidse vai 
vanõmba inemise ja kõnõlõsõ 
võro kiilt tävveste vabalt. 
Noorõmba mõistva kas kah 
kõnõlda vai saava vähembält 
arvo.

HARJU ÜLLE
ylle@umaleht.ee

Seo süküs saava koo-
li hindäle kimmämbät 
umma näko kujonda: 
panda vahtsõhe opikavva 
umakandi jaos tähtsäm-
bit asjo. Näütüses  Põlva 
koolilatsõ võinu umast 
suurmehest Hurda Jako-
bist inämb teedä.

«A tuu olnu väega hää mõtõ, 
mul naaú õkvalt kõrvu vaihõl 
helisemä!» sai Mamastõ 
latsiaid-algkooli juhataja 
Ohaka Katrin Hurda-mõttõst 
kõrraga härgütüst. «Vahtsõ-
nõ kooli opikava tulõ tuu 
kotussõ päält läbi mõtõlda.» 
Et kuul omgi võtnu tsihis 
rahvaperimüse ja kombidõ 
tähtsäs pidämise, klapnu 
Hurda vaimsus tuuga õkvalt 
kokko. 

Et latsõ pidänü umast 
suurmehest Hurda Jakobist 
ja timä kogutust rahvaperi-
müsest inämb tiidmä, tuuga 
olli kõrraga peri kõik Põlva 
kandi koolijuhi. 

A ütski kuul olõ-i seoni-
aoni kimmäst Hurda-oppusõ 
tsihti võtnu ja koolijuhtõl 
olõ-i ka kimmäst tiidmist, 
kuimuudu oppaja latsilõ 
Hurdast kõnõlõsõ.

«Mi oppaja tegevä ainõka-
va riikligu opikava perrä, a 
nä vast iks nimmasõ tunnõn 

Hurta rohkõmb ku muial,» arvas 
Põlva ütisgümnaasiumi direktri 
Noogi Koit. A mõtõ direktrile 
miildü ja täl halgahtu mõtõ, et 
ku 10. klassi opilasõ piät nigunii 
tegemä üte uurmistüü, sis võisi 
oppaja näid veidikese takast 
tsuski ja pakku vällä Hurdaga 
köüdetüid teemasit.

«Hurda seldsi juht Villa Sirje 
om jo mi koolin tüül, oppas külh 
inglüse kiilt, a timä haard joba 
hindä olõmisõga latsi Hurda-
teemaga üten,» seleç Põlva 
keskkooli direktri Sarapuu Arvo 
ja üteï, et keskkooli latsõ astsõva 
üles Hurda kodotalo vahtsõndõ-
duisi huunidõ valla tegemise 
pidol.

Sarapuu Arvo üteï, et ku 
oppaja iist võtnu, sis kitnü tä 
katõ käega Hurda-oppust 
takast. «Tuu olnu kim-
mähe värski ja tarvilik, 
innekõnnõ saanu häid 
mõttit haritusõ kotussõ 
päält,» üteï tä.

Kõgõ inämb om 
Hurda Jakobist juttu 
olnu timä sünnükülä 
Himmastõ algkoolin. 
Kooli juhataja Rammo 
Tiia üteï, et Himmas-
tõ latsõ omma tennü 
Hurdast uurmistöid, 
laulnu võro keele tun-
nin timä kogutuid 
Põlva rahvalaulõ, 
saanu Hurda sugulad-
sõ Kähri Liina kodo-
luutsõõrin teedä 

suurmehe latsõ-iäst ja perrest, 
mängnü Hurda-teemaliidsin 
näütemängen. Umal aol väikut 
Hurta mängnü Ojasaarõ Toomas-
sõlõ jäi perimüskultuuri-pisiläne 
nii kõvastõ külge, et timäst sai 
tunnõt lõõdsamiis.

A koolin om latsi veitüs jäänü 
ja kodoluutsõõr panti kinni. Mi-
neväaasta lõpõç kooli perämäne 
Hurda Jakobi sugulanõ: Hurda 
Hanna-Maria. 

Väiku kooli kotsil hõïosõ 
musta pilve a 

Rammo Tiia 
m õ t õ l  j a 
ütel, et saa-i 
latsi Hurda-
oppusõs t 

ilma jättä. Tä lubasi naada 
Hurda seltsiga plaanõ pidä-
mä, kuis tuud edesi tetä.

Rosma kooli juhataja 
Kolga Kairi nimmas, et mi-
neväaas ta võtç eesti kee le 
oppaja et te ja tekù 7.–8. klas-
siga suurõmba Hurda-uur-
misõ. Lat sõ käve Hurda Ja-
kobi kal mu pääl Põlva kalmu-
aian, Võromaa muusõumin, 
esi eräliidsi juttõ Hurdast 
tiid se kõnõlda keriguopõtaja. 
«Latsõ olli Hurdast väega 
hu vitõdu!» kitt koolijuht, a 
tun nistas, et ku palïo koolin 
suurmehest kõnõldas, otsus-
tas iks oppaja.

Latsilõ läävä uma kodo-
kandi aśa kõrda
«Ku kuul mõtlõs läbi, kuis 
umast kandist peri suurmiist 
inämb kooli opikavva köütä, 
olnu tuu väega illos – latsilõ 
läävä inämb kõrda sändse 
aúa, miä pututasõ tima kodo-
kanti,» kitt mõtõt Haridus- ja 
tiidüsministeeriumi opikava 
talitusõ juhataja Tõnissoni 
Ain. Timä sõnno perrä olnu 
kõgõ inämb kassu tuust, ku 
anda mitmõlõ ainõlõ Hurda-
mekk külge, näütüses kirän-
düs, aoluu-, luudusluu- vai 
inemiseoppusõ ainõlõ. Eräle 
Hurda-tunni olõ-i vaiagi.

Et aúast asja saanu, sis tul-
nu mõttõga üten haarda terve 
kuul, mitte jättä iistvõtminõ 
õnnõ üte oppaja olgõ pääle.

NUTOVI MIRJAMI PILT

Trolla Janal (kural) om hää miil, et Truija Maimu iist nakkasõ 
huult kandma häste välläopadu inemise.

Noorõ nakkasõ 
Rõugõ TVd tegemä

Seost kuust nakkasõ Rõugõ 
valla noorõ tegemä Internetin 
Rõugõ TVd: filmvä egäsugut-
sit ettevõtmiisi, kõnõlõsõ uma 
kodokandi inemiisiga ja pand-
va videolõigu kodolehe pääle 
üles. 

«Rõugõ TV om nigu info-
leht, a video-infoleht,» seleç 
ettevõtmisõ vidäjä, Rõugõ 
valla nuurijuht Kõivu Kerli. 

7. süküskuu pääväl saava 
Rõugõ TV tegemisest huvi-
tõdu noorõ edimäst kõrda 
kokko, edimäne saadõ tulõ 
20.09. Kõivu Kerli sõnno perrä 
võissi Rõugõ TV reporterit 
olla kokko 15 ümbre: egäst suu-
rõmbast küläst. Vannusõpiiri 
olõ-i: reporter või olla nii 7 ku 
30 aastat vana. 

Rõugõ TV reporterit nak-
kasõ oppama umast kandist 
peri filmmist Saarna Karel, 
aokiränigutüüd oppas Rõõmu 
Grethe. 

«TV-projekti edimäne jakk 
om seo aasta lõpuni, päält tuud 
kaemi, kuis edesi saa, a kim-
mähe jakkami!» üteï Kõivu 
Kerli. Tä arvas, et Rõugõ TV 
või saia ka mõnõ sändse repor-
teri, kiä tege ka võrokeelitsit 
saatõlõikõ: «Mi vallan iks 
umakandi keele mõistjit nuuri 
om,» üteï tä.

Rõugõ TV luumist tugõsi 
Võro maavalitsus. 

Jutuvõistlus vana-
vanõmbist

Põlva liin ja maakund kõr-
raldasõ perimüsaasta puhul 
jutuvõistlusõ, kohe oodõtas 
juttõ-pilte vanaimäst ja/vai 
vanaesäst ja näidega juhtu-
nuist aúost.

Võistlusõlõ või saata ka 
umakandi keelen kirotõduid 
juttõ. «And põnõvust mano, 
või kasus tulla!» julgustas 
umakeelitsit juttõ saatma üts 
jutuvõistlusõ kõrraldaja, Põlva 

liinavalitsusõ haridusõ aúa-
tundja Adamsoni Monika.

Võistlus om nii koolilatsilõ 
ku suurilõ inemiisile, parõm-
ba kirotaja saava avvohinna. 
Jutu ja pildi piässi saatma 9. 
süküskuu pääväs kas monika.
adamson@polvalv.ee, viimä 
esi Põlva liinavalitsustõ vai 
saatma kiräga aadrõssi Kesk 
15, 63308 Põlva pääle (mär-
gosõna «Jutukonkurss»). Uma 
nime ja telefoninumbri piässi 
mano kirotama.

Parõmba jutu loetas ette 
12. süküskuu pääväl Eesti 
suurõtiimuusõumin Varbusõl, 
kon peetäs sis vanavanõmbidõ 
päivä.

Latsirikka perre 
saava kodotoetust

12 Võro, 11 Põlva ja 24 Valga 
maakunna vähämbält nelä 
latsõga peret saava riigi käest 
kodo kõrdategemise toetust.

Riigi kodotoetusõ jagaja 
KredEx andsõ teedä, et terven 
Eestin saava timahava tukõ 
276 latsiga peret. Keskmädselt 
toetas ütte peret tsipakõsõ 
päält 100 000 krooniga.

Riik jaga kodotoetust joba 
kolmandat aastakka.

Näüdätäs võro-
keelist Tähekeist

Neläpäävä, 9. süküskuu pääväl 
kell 11 näüdätäs Võromaa 
kesk raamadukogo latsiosa-
kunna Tähesaalin latsioakirä 
Täheke värskit võrokeelist 
nummõrd.

Säitsmendäst võrokeelitsest 
Tähekesest kõnõlõsõ aokirä 
päätoimõndaja Martsoni Ilona 
ja numbri toimõndaja Fastrõ 
Mariko. 

Viil tetäs saalin vallalõ Eesti 
kõgõ vanõmba latsiaokirä 
Täheke 50. sünnüpäävä ränd-
näütüs. Tuud saa kaia rehekuu 
lõpuni.

M Ä R G O T U S

Kirä
Kiri kiroda aadrõssil
Tartu 48, Võro liin 
65609 Uma Leht vai 
info@umaleht.ee
Toimõndusõl om õigus 
kirju toimõnda ja naid 
lühendä. Kirä iist hono-
rarri ei masta.

Põlvahe Hurda-kuul! 

Kalkuna Andreas: Hurta võissi inämb tunda! 

HARJU ÜLLE PILT

Kalkuna Andreas soovitas otsi uma kodokotussõ kotsilõ 
teedüst Hurda Jakobi perädüst rahvaperimüsekogost.

Telmisenummõr 00917
Ilmus egä katõ nädäli takast tõsõpäävä
Toimõndusõ aadrõs: Tartu 48, 65609, Võro liin
E-post: info@umaleht.ee

Päätoimõndaja:      Ülle Harju 78 222 21, 56 606 494 
        info@umaleht.ee
Keeletoimõndaja:        Laivi Org  laivi77@hot.ee
Latsinuka toimõndaja: Mariko Faster 56 213 177
        mariko.faster@gmail.com

Välläandja: Võro Selts VKKF
Trükjä:  AS Võru Täht 

Lehe välläandmist tugõva: 
Riiklinõ Vana Võromaa kultuuriprogramm ja

Uma Leht Internetin: www.umaleht.ee

Paprõlehe-kujolist Umma Lehte saa lukõ ka Internetist www.netiajakiri.ee päält!

Katõ otsaga aśa

Tuu vana tarkus, et mõnõ aúa 
elun katõ otsaga omma, tulï mul 
seo suvi edimält miilde, ku järve 
veeren tsuklõman olli.

Üts perrekund katõ tütrega 
tulï järve viirde ja tuud, kuis 
imä nuid tütrikkõ süvväle vette 
vidi ja ujuma opmist sundsõ, 
es olõ hää kaia. Ku lats hirmu 
peräst näost sinine om ja suurõ 
helüga vasta rüük, sis tä õks 
pelgäs! Latsõ proomõ esä küle 
ala paeda, kiä asja rohkõmb 
naaruga võtç ja nii hirmsadõ tuu 
vettevedämisega pääle es käü.

Latsõ piät ujju mõistma. 
Ennegi oppajal piät mõistust 
olõma. Mitukümmend aastat 
tagasi olli esi pioneerilaagrin 
kasvatajapraktikat tegemän. 
Sääl juhtu, et kümneaastanõ 
poiss uma paar aastat noorõmba 
sõsarõ ujumisõtunni aos uma 
tarõ rõivakappi käkke. Selle, et 
tuu ujumisõ oppaja, esi naistõ-

rahvas ja katõ väiku latsõ imä, 
mugu kärke ja sundõ pääd vii ala 
pandma. Ma mõtlõ, et kas tuu 
imä, kellel järve veeren ummi 
latsi jaos kannatust es jakku, 
tuuga nõun olõs ollu, et kiäki 
tõnõ timä latsiga nii ümbre käü? 
Katõ otsaga asi...

Tõnõ lugu.  Seo suvi olï kikka-
siini jo päält jaanipäivä mõtsan 
palïu. Sis olïgi üts muidu soliid-
nõ ja harit provva närvi lännü, et 
rahvas mugu käü timä mõtsan. 
Mis muud, ku seenen. Tä olï sis 
nakanu mõtsa veeren huikaman 
käümä, et taa om erämõts, ärke 
taaha minke, ma taha esi ka 
vahel siinde minnä. 

Ja jäl ma mõtli, et katõ vai ko-
guni kolmõ-nellä otsaga asi. Ma 
olõs soovitanu, et raiska no vei-
dü rahha ja telli silt, et erävaldus. 
Tuu uikmisõga om nii, et kõik 
aig ei jõvva ka valva, sis jääs 
kotun kõik puha tegemäldä ja 
mõtsa ei jovvaki kunagi. Ei olõ 
hää tunnõ tuul, kellele uigatas, 
ja pellädä om, et uikajal hendäl 
kah miil rõõmsambas ei lää. 

A viil üts konks om taa aúa 
küllen. Kae, tuun uman mõtsa-
kõsõn või olla, et kõkkõ ei 
kasu, miä mõtsavana and. Tahat 
tõnõkõrd palukit vai kõosiini vai 
vavvõrnit... Ja ku sis läät kohegi 
võõradõ mõtsa ja sääl silti vällän 
ei olõ. Kas sis läät otsit kõgõ 
lähkümbä majapedämise ja 
küsüt säält, et ega taa ti mõts ei 
olõ ja kas ma sisse käändä või... 

Vai lasõt hendäle uigada, et lasõ 
jalga. No jäl — võta kui tahat!

A üte tarkusõ sai seo suvi 
külh, miä mitmõ otsaga ei olõ 
ja mis päält tuud hirmsat kat-
sõnda põimukuu tormi selge 
om. Ku muidõrahva muru päält 
medägi säänest kätte paistus, 
medä ennembi su aiast nätä 
es olõ, sis mine kae perrä, ega 
sääl kavvõmban aianukan viil 
mõni puu maaha tullu ei olõ. 
Ja puul om külh kats otsa, a 
nii palïu ossõ, et nuid lõikat ja 
vinnat mihklipääväni, ku muud 
hädälist ka tetä om!

NÕLVAKU KAIE

Väkev
Taasesisaisvumispäiv

Uma külä sinimustvalgõ lipp 
lehvmä, piknigukorvi üteh ja 
matk Sabbe Augusti 101. sünnü-
aastapäävä avvus – nii pidi Eesti 
taasesisaisvumispäivä Paidra 
külä rahvas üteh naabridõga 
Pindist, Tsolgost ja Kääpält.

Matka aigu kõnõlimi kõgõ 
inämb tuust, kuis euro tulõ, 
rah vas iks vaesõmbas jääs ja nii-
muudu või viil nälä-aasta tulla.

Õdagu olï tuu suur üle-Ees-
tiline Üttelaulminõ. Mõtli, et 
lääsi kah, a kon om kõgõ ligemb 
kotus? Sõs tulï jalgrattaga Tsol-
gost tutva Järvpõllu Madis ja 
kutsõ Tilssi, et sääl om üles säet 
Internet ja lauldas.

Madisõ esä Juhan olï jo lau-
luoppaja, timäl olï olnu hõpõnõ 
dirigendikepp. Madis näüdäú 
tuud dirigentele, kes olli tulnu 
Üttelaulmist dirigiirmä. Ma esi 
olli kotoh pandnu Kihnu Virve 
muudu rõivihe (tuud saa iks 
vaihõpääl tettüs). Õkvalt kutsuti 
keskele laulma, et muido ei jää 
vast filmi pääle.

Pääle laulmist kutsuti minno 
õkvalt Kaara-Jaani tandsma, 
hüpsimi nii kavva, ku muusikat 
olï. Tuud Üttelaulmist kanti pi-
kembält üle 1. süküskuu pääväl 
Kanal2n, a Tilsit näüdäti kaâos 
õnnõ vilksamiisi.

RIITSAARÕ LAINÕ Paidra küläst

140-aastadsõlõ 
Kolepi laulukoorilõ

21. põimukuul olï Kolepi kooli 
platsi pääl kooli kokkosaaminõ. 
Timava olï tuu pühendet 1870. 
aastal luudu Kole pi laulukoo-
rilõ. Lei kooli mälehtüses ja 
koori avvus üte laulukõsõ. 
Jupikõnõ tuust laulust:

Siin sai selges lugõminõ
rehkendüs ja üts-kõrd-üts
siin sai selges sõbra au
uma eesti rahvalaul
siin sai selges imäkiil
imäkiil ja esä miil.

KAMA (RAUDSEPÄ) JUTA Lõvaskilt, in-
neskine Kolepi koolilats ja koorilaulja

Hääl kasvol mitu 
nimme

Uma Lehe minevän numbrõn 
olï söögioppus, kon soovitõdi 
kurgisaladi sisse kiblukit panda. 
Mitma inemise küssevä perrä, et 
miä tuu kibluk om. 

Tulõ vällä, et sii kasv kand 
Võromaal õìe mitond nimme, 
ütel puul ütte ja tõõsõl puul 
tõist. Eesti kiräkiiï ütles tä kot-
talõ küüslauk, a tuu nimi om 
võetu põâaeesti keelest (ka 
soomõ keelen om kynsilaukka). 
Võrokõsõ oma külh tõõñekõrd 
ütelnü 'küüdslauk', a paistus, et 
tuu om põâaeesti sõna ümbre-
säädmine. 

Lõunaeestläisile umatsõmba 
oma hoobis tõõsõ nime. Ku ma 
ummi võro tutvidõ siän uuëmist 
tei, mändsit sõnno nimä tuu 
kasvo kotsilõ pruukva, sõs kuuli 
kõgõ inämb sõnno «kibluk» ja 
«tsisnak». Nuu oma selge lain-
sõna mõlõmba. 

Läti keelen om kiploks ja säält 
tulõva Õdagu-Võromaa 'kibluk' 
ja 'kiplok' ja viil paar tõisõndit, 
miä küünüsse Tarto maal Nõoni 
vällä. 

Venne keelen om tšesnok ja 
paistus, et säält võet 'tsisnak' 
om meil hoobis vasnõ muud, 
selle et eesti keelekogo säräst 
sõnna ei tunnõ. Õnnõ Urvastõst 

om külh kirjä pant 'túignas', 
miä kah kinmähe om venne 
sõnast peri. 

A suur jago Tartomaad 
ja üten tuuga ka Urvastõ ja 
Põlva kiil tarvitasõ sõnna 
'noblu' vai 'nublu'. Tuu om 
tegünü nii, et säksa sõnal 
knoblauch om ede- ja tagaots 
maaha nühkünü. Siin ja sääl 
Lõunõ-Eestin om pruugit ka 
'juudisibula' nimme.

Ummõtõ paistus, et võro-
kõisil om ka uma põline sõna 
olõman. Või külh olla, et var-
rõmb om tuuga kutsut mõnt 
mõtsikut kasvu. Põrõhõlla 
viil tiidvä Hummogu-Võro-
maa inemise nimme 'kurss-
lauk' vai 'kuruslauk'. 

Sõna küünüs Põlvast Seto-
maani, a mi rahva keele saari 
pääl Lätin om kogo ni särne 
lugu, et õdagu puul Leivun 
olï 'kipluk' ja hummogu puul 
Lutsin 'kursslauk'. Mälehtä-
däs tuud sõnna ka mu koton 
Mehikuurman.

Viil umaette lugu om nää-
de nimmi käänmisega. Nii 
'kibluk' ku 'kursslauk' laskva 
hindä käändä pia ekä muudo. 
Paistus õnnõ, et 'lauk'-sõna 
põlitsõmb käänmine om 
olnu -a-ga, nii et «sööge kõik 
kursslauka»!

Ja viil: kiä tiid võro sõnno 
eesti sõna murulauk kottalõ? 
Seeni omma olõman 'piusa' 
ja 'rohokõnõ' vai 'rohikõnõ', 
a kiä pakk mano?

KALLA URMAS, 
üts sõnaraamadu kokkosäädjä

Eesti kirändüsmuusõumi Eesti 
rahvaluulõ arhiivi tiidjämiis 
Kalkuna Andreas (33) kuts Hur-
da Jakobi perätüt perimüskoko 
kaema ja säält uma kodokandi 
kotsilõ teedüst otsma. Himmas-
tõ ja Põlva latsõ võinu umakandi 
suurmehest kah inämb teedä, ku 
aoluu opiraamadu kirotasõ.

Midä põnõvat Hurda kogon 
lövvüs?

Hurda kogost – 110 000 lehe-
külge ja rohkõmb viil – võit löü-
dä säänest, midä muialt ei lövvä. 
Sääl olõ-i õnnõ laulu-jutu, a ka 
matõrjaali, midä Hurda-aigu es 
mõistõtagi tähtsäs pitä. Inemise 
es tiiä täpsele, miä tuu rahva-
luulõ om ja kirodi Hurdalõ ka 
uma külä aoluust, inemiisist.

Hurt kiroç aolehih, et hää 
inemise, avitagõ rahvaluulõt 
koëada, muido häös är. Eis elli 
tuudaigo Peterburih, a vastaú 
kõigilõ kirjulõ tenosõnnoga, et 
hää matõrjaal, saatkõ jälki. Ilmuç 
ka lehih ülekaehuisi, palïo kiäki 
om rahvaluulõt saatnu. Inemiisi-
le miildü, et näid leheh tennäti: 
nii tekkü suur kiräsaatjidõ võrk 
(1400 inemist) üle Eesti.

Mis inemine Hurt olï?
Tuu om keerolinõ üteldä, a 

ma imehtä, ku kõva tüümiis tä 
olï: Peterburih olï opõtaja, täl 
olï suur kogohus (arvada hulga 
ristmiisi ja matmiisi), a tuu mant 
jõudsõ tä keelealadsõ doktoritüü 
kirota ja tuu Helsingih är kaitsa, 
rahvaluulõkogomisõ kõrralda, 
tuust aruandit tetä ja inemiisiga 
kirä vaihtust pitä. Põlva ja Kol-
ga-Jaani «Vana Kandlõ» vällä 
anda ja kolm köüdet setokõisi 
laulõ. Päält tuu kõgõ olï täl viil 
pere – ma ei kujotagi ette, kuis 
üts inemine jõuè tuud kõkkõ!

Kas Põlva latsõ võinu Hurda 
kotsilõ inämb teedä, ku kooli-
programmi perrä vaia om?

Koolilatsõ piät Hurta tund-

ma ja esierälidselt Põlva latsõ. 
Põlva latsi tiidmine võinu olla 
Põlva-kesksemb: midä Hurt tuu 
kotussõ hüäst om tennü.

Tuu aolugu, midä koolih 
opatas ja tuu perimüslik aolugu, 
midä inemise kõnõlõsõ, omma 
eismuudu veidükese. A egäsu-
gumaidsi uurmistöie jaos omma 
Hurda ja timä kaastüüliidsi üles-
kirotusõ tähtsä. Sagõhõhe nuu 
inemise, kelle käest om juttõ 
vai laulõ koëat, es olõ mändsegi 
kirämehe. Nuu üleskirotusõ 
omma ainsamba jäle, mis noist 
inemiisist omma jäänü.

Kas latsõ võinu teedä mõnda 
Hurda koëatut rahvalaulu?

Tuu olnu väega hüä! Hurt om 
vällä andnu Põlva kihlkunna 
«Vana Kandlõ»: sääl om suur 
valik väega ilosit Põlva laulõ. 
Põhilidsõlt timä hindä ja sugu-
laisi koëadu. Hurda kogoh külh 
lauluviise palïo olõ-i, vast 300 
viisi Eesti pääle kokko, a sõnno 
om tuu iist tuhandit ja tuhandit 

(47 556 laulu ja mängolaulu).
Tulõsi arhiivist otsi lauluviisi-

jupp ja kaia sõnno, mis Hurt 
om üles kirotanu. Esieränis 
ku sa olõt samast küläst peri, 
koh laulu laulnu inemine om 
kunagi elänü. Tasus mõtõlda, 
kas ja kuis laulusõna omma tuu 
paigaga köüdedü. Ka jutu omma 
sagõhõhe paigaga köüdedü.

Hurda kogo om Tartoh Eesti 
rahvaluulõ arhiivih. Tuu om 
kõigilõ vallalõ. Oppaja võinu 
tuvva latsi ekskursioonilõ: näü-
dädä mändsegi tiiraa kätte.

Ku kerge vai rassõ tuu oppa-
jalõ om?

Arhiivih om matõrjaal kihl-
kunna perrä paika pantu. Põlva 
inemine tulõ siiä, võtt Põlva 
kihlkunna kartoteegi ette ja 
löüdki tuu üles. Niisama saat 
nime perrä otsi. Peris suur hulk 
matõrjaali om joba Internetih 
olõmah vai digitaliseeritü ja saa 
arvutist lukõ. Palïo om muidoki 
viil paprõ pääl. 

Ma esi või avita, ku määnegi 
küsümüs om. Või ka niisama 
muusõummi kõlista: inemise 
tegevägi tah tüüd tuusjaos, 
et huviliidsi avita. Kodolehe 
www.folklore.ee pääl omma ka 
andmõ kogo: vanasõna, vanarah-
va ütelüse, mõistatusõ. Ku otsit 
säält umakeelidse sõna perrä, 
lövvätki umakeelitsit vanasõnno 
vai mõistatuisi. Palïo teedüst om 
laulõ ja rahvakallendri tähtpäivi 
kotsilõ.

Oppajil om kipõ ja programm 
tihhe, a mõni kõrd tasunu sändse 
aúa jaos aigu võtta. Ku latsõ 
piät uurmistüüd tegemä, sis 
rahvaluulõ vai uma kodokandi 
vai aoluu teema olnu hüä. Ma 
usu, et ka latsi huvitanu uurminõ 
rohkõmb, ku tuu om köüdet uma 
kodokandi, külä vai perrega.

Kas tetä näütüses referaat 
mitte Hurdast ku heränemis ao 
tähtsäst tegeläsest, a ku umast 
küläst peri suurmehest?

Muidoki! Tuu või-olla tähen-
dänü rohkõmbat tüüd – saa-i 
Wikipeediäst kõrraga kopiiri 
– a tuu om tuud väärt. Muidoki, 
«Vana Kannõl», Põlva uma, 
om nii ainulidsõs raamatus 
muutunu, et piät kohegi Tartohe 
sõitma, et tuud kätte saia.

Kas tuu võinu vahtsõst vällä 
anda?

Muidoki võinu! No om nii 
palïo laulõ, midä olõ-i kunagi 
vällä antu, tuuperäst muusõu-
mil kordustrükke jaos võimu 
jakku-i. A paikligu inemise 
võissi märki, et tetä kuuhtüüd 
rahvaluulõ arhiivi vai kirändus-
muusõumiga. Või-olla olõki-i 
mõtõt anda «Vanna Kannõld» 
vahtsõst vällä, a tetä hoobis 
vahtsõnõ valik. Põlva kandi ja 
Võromaa laulõ om jo ka pääle 
Hurta üles kirotõt, või-olla ta-
sunu kokko koëada laemb valik 
vana Võromaa laulõ.

Küsse HARJU ÜLLE

Uma kiil
K ü s ü  u m a  k e e l e  k o t s i l õ 
info@umaleht.ee vai tel 78 22221

Määne piät olõma üte hää kooli uma nägo? Ja kuimuudu uma 
nägo köütä hää oppusõga? Köütä nii, et ütelt puult pidä nuur 
inemine umast koolist luku ja saa säält hää haridusõ. A tõsõlt 
puult saa tä ello üten ka vaimuväe ja tahtmisõ tuud hääd haridust 
uma kodokandi ja -maa hääs pruuki.

Tuu om terve Eesti murõ: edimädse koolipäävä Eesti Päeva-
lehen murõhç Taïna ülikooli juht Ravva Rein, et Eesti tugõ 
nuuri ärminekit: jaga rahha vällämaa ülikoolin opmisõ jaos 
ja nõud hariduspoliitiga paprin nuurilõ «rahvusvaihõlidsõlt 
konkurentsivõimõlist» haridust.

Mi kandin om tuu viil suurõmb murõ: näütüses Põlva kandi 
nuurist lätt kolmasosa joba päält põhikuuli edesi opma kav-
võm bahe, jää-i Põlvahe keskkuuli. Põlva koolõl olõ-i säänest 
kimmäst umma näko nigu Treffneri gümnaasiumil vai Prant-
susõ lütseumil. Vana Võromaa ja Setomaa pääle om  tuu kõgõ 
kimmämb Verska gümnaasiumil: seto kultuuri ja käsitüü ni uma 
äri luumisõ oppusõ peräst.

A om Põlvalgi võimalus saia uma näoga kuul. Põlval om 
jo uma suurmiis, kelle üle om uhkõ terve Eesti rahvas: timä 
härgütüsel korssi inemise päält 110 000 leheküle rahvaperimüst 
ja pästi nii aoluu jaos kümnit tuhandit rahvalaulõ ja -juttõ. Ütel 
Põlva koolil võinu olla suurmehe nimi, nägo ja vaimsus. 

Ku küsse Põlva kandi koolijuhte käest, et kas koolil võinu 
inämb Hurda-näko olla, sis tundu, et küsümüs es sata kividse 
maa pääle. Mõtõ liigahç koolijuhtõ. Pakuti joba ütte-tõist väl-
lägi. Ku no viil üts härksä vaimuga juht võtt märki, kuis ütest 
koolist tetä Hurda-kuul ja terve kooliperre kah üten haard, 
sis saa aúast asi, nigu usk ka Haridus- ja tiidüsministeeriumi 
opikava talitusõ juhataja. Nigu timä, jää ka ma päkkä hoitma, 
et tuu tõtõst sünnüs.

HARJU ÜLLE, päätoimõndaja

Aholämmi

TOBRELUTSU PEEBU PILT

Inne vahtsõst vaapamist tulõ pada kõrraligult är lihvi ja tolmust puhtas tetä.

Vana paa saa kõrdaVõromaa inemiisi 
mälehtüse savvusan-
nast: kuis sääl käüti, 
midä kõnõldi, midä pääle 
mõskmisõ viil tetti ja miä 
viil sannast meelen om.

Savvusann

BREIDAKSI ARVED

Ku koton om suuri pato ga 
tegemist ja mõni näist 
ao joosul rossitama lätt 
vai muido säädmist taht, 
sõs olõ-i mõtõt kõrraga 
vahtsõt osta. Süvähavva 
luudustalost peri miis 
Tobrelutsu Peep kõnõlõs, 
kuimuudu vanast paast 
jälki vahtsõnõ saa.

Peep om vanno patoga muiõ 
asjo mant õiõndanu joba 
säidse aastat ja tuu aoga kõr-
da säädnü arvada kümne paa 
ümbre. Olõ-i joht väega palïo, 
a uma nipi, kuis taad tüüd 
tetä, omma mehel käen. Pato 
nakaú Peep säädmä tuuperäst, 
et sõsara talon olï hainuga 
värvmise jaos suurt anomat 
vaia, a vannol patol olï üts 
vai tõnõ hädä man.

Ku vanna pata naada kõr-
da säädmä, piät kõgõpäält 
kaema, kas tuul tüül mõtõt 
om, selle et ku põâan om suur 
mulk, sis kõlbas taa parõm-
balõ lilliklumbis, ku naada 
paikamisõga jandama. A ku 
paa pästmine iks tegemise 
vaiva tasos, sis tulõ tuu kõgõ-
päält kõrralikult är tahenda. 
Peep pruuk likõmbal aol tuu 
jaos tulõlampi.

Är tahendõdut pata tulõ 
sis naada väiko vasaraga läbi 
koputama, et rossitanu kotusõ 
vaaba alt vällä tulnu. Mõ-
nikõrd olõ-i vaaba alt nätäki, 
et puul pata om rossitanu: 

nakkat ütest kotusõst pääle ja 
rossitus lätt mugu suurõmbas. 
Päält vasaraga rossitusõ val-
lalõlüümist tulõ pada kõrraligult 
är lihvi ja tolmust puhtas tetä. 
Om tähtsä, et tüü aigu olõs iho 
kaidsõt: tüüprilli iin, kõrraligu 
tüükinda käen ja tolmumask 
näo iin.

Ku pada om sodist puhas, 
saa tälle vaaba pääle tõmmada. 
Peep tõmbas paalõ vahtsõ vaaba 
pääle Epox U.C nimme kandva 
möksiga, mis Eestin valmis siät 
ja poodist telmise pääle saia.

Tulõ leppü, et tegemist om 

külmä vaabaga, mis om kuumast 
vaabast nõrgõmb. Kuuma vaa-
pamist piäsi Peebu tiidmist perrä 
kül Rakveren tettämä, a kaâos 
tege tuu tüükoda õnne plekias-
jo, majasilte ja vapimärke. Nii 
jämme saina ja suurõ kogoga 
asjo ku vana malmpaa omma, 
sääl tetä ei saa. Rakverest edesi 
saa kuumvaapa kas Vinnemaal 
vai kavvõmbal Õuruupan.

Kuumal ja külmäl vaabal om 
tuu vahe, et külmält pääletõm-
matut vaapa ei massa perän 
kahvli vai väidsega kraapma 
naada: vaap sa kriimo ja pada 

lätt jälki ruttu rossitama. Kuu-
malt pääle pant vaap nakkas 
terävile asjolõ jõudsam balt 
vasta. Tuuperäst tasos vanno 
pato hoita, ku sääl piäs viil 
edimäne vaap kõrran olõma.

Külmvaaba päälekand-
misõs lätt vaia väikot trulli, 
minka tuu möks tulõ paa sai-
nu pääle määri, nigu värvissi 
saina. Tuud tulõ kats kõrda 
tetä ja tõõnõ vaabakõrd piät 
pääle saama tõõsõ päävä joo-
sul. Sammamuudu saa kõrda 
tetä ka Vinnemaalt ostõdu 
plekidse emailpaa.

Mäesalu Indreku 
muusiga vahtsõn 
kuvvõn
1999. aastal võtç keskkooli lõpu-
klassin opnu Mäesalu Indrek ek-
sämme vaihõl uma lõõdsamängu 
Kandlõ kultuurimaja stuudion 
lindi pääle. Lõpupääväle Indrek 
es jõvva, autoõnnõtus vei noorõ 
anniga lõõtspillimängjä mi hul-
gast. Timä mängidü luu panti 
lasõrtsõõrõ pääle, kopeeriti ja 
jaeti Indreku sõpru-sugulaisi 
siän lakja.

Mullõ juhtu plaat kätte viis-
kuus aastakka tagasi Võro muu-
sigakooli riiulist – tuust pääle 
om olnu mõtõ plaat ammõtligult 
vällä anda. Ind reku umadsõ olli 
nõun ja no om plaat valmis.

Indreku plaat om edimäne 
Kõrvipalu loomõtalu  hää eesti 
lõõtspillimuusika saëast «Lõõts-
pill grumaanidele». Järgmädsel 
aastal om plaanin Indreku op-
paja Pihu Alo pillimängu linti 
võtta.

Mäesalu Indreku plaadi 
«1999» välläandmist tugi Eesti 
Kultuurkapital ja Vana Võru-
maa kultuuriprogramm. Teno 
tugõjilõ saa egä Eesti muusi-
gakuul üte plaadi kingitüses, et 
noorõ saasi Indreku pillimängust 
huugu mano. Plaadi müümisest 
saadu raha lätt järgmiisi plaatõ 
välläandmisõs.

LAUBE KADRI

Kõik uma rahaaśa saati kõrda aia pangabussin!

Veriora > Antsla
tsihti pite sõit buss üle nädäli neläpäivilde

9.09, 23.09, 7.10, 21.10, 4.11, 18.11, 2.12, 16.12, 30.12

Veriora vallamaja parklan kell 9.30-10.30
Antsla vallavalitsusõ man kell 12.00-15.00
Mooste Nurga poodi man tege pangabuss piätüse 
üle nädäli tõsõpäivilde kell 17.15-18.15
7.09, 21.09, 5.10, 19.10, 2.11, 16.11, 30.11, 14.12, 28.12
Tilsi Järve poodi man parklan tege pangabuss piätüse 
üle nädäli kolmapäivilde kell 13-14
8.09, 22.09, 6.10, 20.10, 3.11, 17.11, 1.12, 15.12, 29.12

Bussin saati nõvvo pangateenüsside kotsilõ, telli ja kätte pangakaardi, 
massuautomaadi abiga uma konto pääle rahha panda ja vällä võtta, arvudi abiga 
massõ massa, lepingit tetä.

Pangabussi sõiduplaani saa kaia ka Internetist www.swedbank.ee päält. 
Teedüst saa küssü tel 6 310 310

Misso > Mõnistõ > Ruusmäe > Orava
tsihti pite sõit buss üle nädäli neläpäivilde

16.09, 30.09, 14.10, 28.10, 11.11, 25.11, 09.12

Misso poodi man kell 9.30-10.30
Mõnistõ Sõprusõ poodi man kell 12.00-13.00
Ruusmäe vallavalitsusõ man kel 14.30-15.30
Orava sotsiaalmaja man kell 16.45-17.45

TELGI ALARI PILT

VALPRI LIINA

Kuigi na Võromaa lõõdsa-
meistril Teppo Augus til olĺ  
joba 135. sünnüaastapäiv 
ja tuu avvus peeti Võromaa 
muusõumin 29. põimukuul 
11. kõrda lõõdsapäivä, 
olõ-i Teppo lõõts õnnõ 
vanno ine miisi pill. 

Lõõdsapääväl sai kullõlda 
väega häie nuuri lõõtsamäng-
jide Laube Kadri (pildi pääl) 
ja Ojasaarõ Toomasõ pilli-
mängu, pia nakkasõ suurõ lava 
pääl üles astma ka neo noorõ, 
kiä opva lõõdsamängu Põlva 
vai Võro muusikakoolin. 

Lõõdsamäng omgi ütteviisi 
moodun nii Võro ku Põlva 
kandin (üts vana Võromaa jo 
kõik). 

Põlva mehe tulliki Võrolõ 
lõõdsa pitto suurõ kambaga 
iinotsan Tartese Heinoga, kes 
om ka esi naanu lõõtspille 
tegemä. 

Heino kõnõĺ, et Põlvan om 
uma lõõdsaklubi L-klubi. A tuu 
nimi naisilõ es miildü ja nä lätsi 
klubist minemä. No ei tiiä, kas 
tuu nimejant iks sääne olĺ vai 
ajasi Heino häüsäjuttu, a Põlva 
mehe mänge väega vahvalt, nii 
et rahvas naaś  üten laulma.

Et lõõdsa vägi lätt nuuri 
seen edesi, näütäs ka tuu, et 
Teppo Augusti pojapojapoig 
Teppo Priidu ehitäs pillimeistri 
kodukotussõn Loosu külän 
lõõdsamuusõummi. 

Tuu jaos om tä saanu Võru-

maa partnerluskogu abiga 
PRIA Leader programmist 
huunõ projekti ja tuu innes-
kidses tegemise jaos päält 400 
000 kruuni. «Katus om pääl. 
Ülejäänu tüü maja man saa 
vast seo süküs valmis,» lubasi 
Teppo Priidu.

Sisustusõ ja välläpanõki jaos 
andsõ PRIA Leader joba päält 
130 000 krooni, a inne noidõ 
paikasäädmist tulõ viil elektri-  ja 
valvõsüsteemi jaos rahha kokko 
saia: umbõs 100 000 kruuni. 
Priidu rehkendäs, et muusõumi 
luuminõ lätt kokko masma üle 
600 000 krooni. 

Teppo Priidu om tenolik 
Võru vallavalitsusõlõ, kes tugõ 
umaosalust, midä sändside ette-
võtmiisi man nõvvõtas. 

«Ku kõik häste lätt, sis tulõva 
aasta lõpupoolõ saami ussõ 
vallalõ tetä,» arvaś pillimeistri 
perrätulõja neländast põlvõst. 

Väiku sannaoppus
Ku ma väiku olli, üteï ristiimä 
mulle: «Mul sulle midägi anda 
ei olõ, a ma oppa sinnu, kuis 
hinnäst sannan mõskõ.»

Lätsimi katõkõiste sanna. 
Ristiimä sis opaú, et sannan 
piät hinnäst üle kihä nii kõvastõ 
nühkmä, et nahk om verrev! 

Kuivatamist opaú ristiimä nii-
muudu: «Hõõru käterätiga kõ-
vastõ! Midä karõdamb käterätt, 
toda parõmb. A nägu ja kaal 
piät kuiuma esi, noid ei või 
käterätiga kuivata, muidu tulõva 
kortsu.» Tuu om õigõ. Ma saa jo 
70 ja kortsõ ei olõ!

SAARONI ERIKA 
Karulast Saarjärvelt

Võro maakunna imäkeeleoppaja teivä  25. põimukuu pääväl  Urvas-
tõ kihlkunnan kirändüsligu reisi. Reisi pääl kaeti üle Iheri Rihhardi kodo 
ja kalmuaid Osolan. Iheril om timahavva kats tsõõrikut tähtpäivä: 100. 
aastakka sünnüst ja 30. aastakka surmast. Rehästi kiränik Männamaa 
Hella-Mare tiiotsalõ – Männamaa olĺ esi kah reisiliisi siän. Käüti ka Kassi 
Asta kodotalon, kon parhilla eläs latsikiränigu velenaanõ Ilvese Hele. 
Kärgulan laulsõ ja lugi umma luulõt vana kuionu pedäjä all Rahmani 
Jan. Contra olĺ uma Väiku-Tarvastu talo värte pääl Piidsakülän inemiisil 
vastan, käen suur taldregutäüs umaküdsetüid pannkuukõ. «Taina teimi 
naasega katõpääle,» nimmaś tä. Reisiliidsi siän jõudsõ umma kodokanti 
Oe küllä Häniläne (pildi pääl hääd kätt, lugõ umma luulõt Kangro Ber-
nardi Ala-Rüütli sünnütalo moro pääl), kinkal ilmu ilda aigu võrokeeline 
luulõkogo «Ma pühäpääväpõllõ mõsi». 

Reisi kõrraldiva Võro maakunna imäkeeleoppajidõ ainõsektsiooni 
edenaanõ Leesalu Raili, Võromaa keskraamadukogo latsiosakunna 
juhataja Laanpere Helle ja Võro Instituudi kirändüse ja keele aśatundja 
Allasõ Tiia.

UL

ALLASÕ TIIA PILT

Teppo vägi hoit 
lõõtsamängu elon 

Antoonohvka vai inemine?

Tossu Tilda pajatusõ

Vastussit oodõtas:
Uma Leht, Tartu 48, 
65609 Võro liin vai 
info@umaleht.ee.

Vastussõ man olku kirän 
nimi, vannus, aadrõs ja 
telehvoninummõr.
Vastajidõ vaihõl loositas 
vällä võrokeelitsit latsi-
raamatit vai kasette ja 
Uma Lehe klepse.

Latsilõ

Osta

Tiigri kargaminõ

Võrokeelitsit Jussi-multikit näet: www.lastekas.ee → Jussi multikad → multikaq võro keelen!

Telli Uma Leht Võromaalt peri 
sõbralõ, tutvalõ vai sugulasõlõ! 
6 kuud – 60 kr, 12 kuud – 120 kr 

Telli saa tel 78 22 221 
Umma Lehte saa Võromaal ja 

Setomaal Lehepunkti müügikotus-
sist, Tarto pääpostkontorist ja 

Talinast Ateena raamadu poodist 
(Roosikrantsi 6)

Kuuluda
Kuulutusõ  saatkõ 
info@umaleht.ee 

vai kõlistagõ 
tel 78 22221

Teemi är!
Teemi ti maamajja kõrraligu joogi-
vii- ja tsolgiviisüsteemi! Ehitämi 
tsolgi- ja viitorostikkõ, möömi ja säemi 
paika septikit-kogomispütte. 5,5 t lint-
kopa rent. 10 t kuurma kaaluga treile ri 
rent. Tüüd teemi üle Eesti. www.jyri-
toru.ee, teedüs: jyritoru@jyritoru.ee, 
tel 5814 5117, 515 1985.

Tohtri man

Seo lugu juhtu 1980. aastal. 
Tuul aol tüüti ma väega pikä 
ja keerolidsõ nimega asutu-
sõn, mille nimi olï Rahva-
tööndusettevõte «Kodu», 
Võru jaoskond.

Nii uma tüülise ja tõõsõ 
inemise liina pääl naksiva 
taad ärri lihtsämbält kutsma 
«Kodu». Egäleütele es jää tuu 
pikk nimi miildegi ja mõnõ es 
viisi vällä üteldä.

Ütskõrd jäi ma haigõs. Lätsi 
tohtrõ mano (tuul aol jaoskun-
natohtri). A lavva takah es is-
tuki tohtri Lainoja, olï hoobis 
üts vuntsõga nuurmiis. 

Ma kaibsi uma hädä är. 
Tohtrõ kullõï minno, kopuç 
siist ja säält, vahtsõ kurku, 
miä olï verrev. Sõs pomisi 
tohtrõherr «angiin», küsse 
viil, et konkotsil ma tüütä. Ma 
ütli tälle kah sis vasta, nigu 
õks kõik kutsiva: «Koduh».

Tohtrõ mulle vasta: no sõs 
ei olõ teile sinist lehte vaia, 
vahel saati pikäle kah visada. 
Ma hiitü är ja ai tälle vasta: 
«No ku ma nakka pikäle 

pilma, midä mu ülemb sõs 
ütles?» 

Nuurmiis naarahç kavalahe 
ja arvaú, et õgas tõisi ülembit 
pääle uma mehe õks ei olõ. 

Ma nupudi, et mille tä mul-
lõ sinist lehte ei taha anda. 
Targudi sõs vasta: «Õga mu 
miis minoga üteh ei tüütä!». 

Tohtrõ paistu ka paras naïa-
hammas ollõv, selle et küsse: 
«Kas teie mees töötab siis 
jällegi küla peal?» 

Ma paugahti suurõ helüga 
naardma. Tundsõ, et kõik 
haigus om üte kõrraga kaonu 
ja pää om tävveste selge. 
Selgüdi sõs umma tüükotust 
pikält ja lajalt.

Tohtrõ pallõï andis ja üteï, 
et tä om praktikant ja Võro 
liin om tälle võõras, sändsest 
asutusõst ei olõ tä midägi 
kuuldnu, võtsõ kipõlt sinidse 
lehe ja nakaú kirotama, kavva 
aigu esi viil naardsõ.

Ku ma ussõst joba vällä 
tulli, hõigaú tohtriherr perrä: 
«Nüüd peate küll kiiresti 
paranema, naer on ju kõige 
parem rohi!»

LIIRA SINGA

Osta pullvaśka. Tel 5646 0708.

nu kast näi, ku Tuhk mugu 
ses sendeli nigu kirbah pini: 
nõstsõ tassakõstõ pingi klappi 
korgõmbalõ, lassõ ala ja kai 
suvlihe. Toona olliva pingi 
säändside klappõga, midä sai 
üles nõsta, suhvlihe sait tsusada 
vihu ja muu värgi. 

Üte kõrraga – aplaava käen! 
Kuulmeistri tõmmaú uma pikä 
kogo küüro nigu kassinirro pas-
ja tiigri ja kolmõ pikä sammuga 
olï tä niuhkadi Tuha pingi man 
ja viroç suhvli kaasõ üles. Tuu 
tiigri kargaminõ olï nii naïalinõ, 
et ma suurõ vaivaga pei naaru 
kinni, tii vai püksü täüs.

Tõõsõ saa es õigõlõ arrugi, 
mis värk ja kuimuudu sääne 
kargaminõ õnnistu, klassitarõ 
jo arvada 8–10 miitret pikk. 
Mikelsaar nõstsõ kaasõ, kai ja 
vinüç peris õnnõdu helü ni hap-
nõ näoga: «R-a-a-h-a!?»

«Raha jah!» põroç Tuhk 

puulpahatsõlõ, et tedä tähtsä 
tüü man segäti. Kuulmeistri 
marssõ üte jutiga uma kotusõ 
pääle ni istsõ kogoni tooli 
pääle – nii halõhõhe mõidu tuu 
hanistõmba minõ. A Tuhal olï 
sinnä vihkõ ala kuigimuudu iks 
peris tsihva säet. Nii tä sis kiroç 
hoolõga ja vaihõl nõstsõ iks 
kaast nigu tsuskmisõs. Kuul-
meistri peläú vahtsõt hanni, nii 
es lää inämb poolõgi. 

Tüü olï Tuhal muidogi hääs 
hinnat. Vet Tuhk tekù noid 
tükke nika ku oppajil viländ sai. 
Tuu juhto õkva sääne aig, ku 
esierälidselt koira latsõ kupatõ-

di maakuuli ümbre kasuma. 
Nii Tuhk kah.

Mis ti arvati, mis tuust väl-
lä tulï? Keväjä olï Tuhk nigu 
läükmä lüüd viiekopkali nõ 
mi klassin tagasi ja seleç laja 
suuga, kuis tä maakoolin kõ-
gõ popimb staar olï. Ku ma 
õigõhe mälehtä, olï tä Lepistü 

koolin, sääl ol li toona 
latsõ nii ausa, et 

kõ gõ kalõmba 
päägagi opiti 
koolitükü ko-

ton selges. Tiiä 
es nä tsih vamisõst 

midägi. 
Tuhk muidoki es 

jätä ummi kombit, 
kiäki es saa arvogi, ku 

tä piinüle tsihvaú. Kae, 
et olï viil kooli kõgõ 
parõmb opja. 

Kõgõ inämb naardsõ tä 
tuud laulmisõ tunni, et op-
paja tulï klassi, hindäl viioli-
kints kanglin, nii naksiva 
lõõritama. 

Tuhk mõistsõ jo klavõ-
rit kah mängi, vet tä sääl 
koolisaalin sis klimbõrè, ni 
jäl tettü miis. Maatütrigõl 
kõrrapäält põlvõ nõrga ja suu 
ammulõ. Ega Tuhk olõ-õs 
kadõ miis, pikäpääle kooliç 
maapoiskõsõ hindä käe perrä 
ümbre. Oppaja löüdsevä, et 
latsilõ tulõva vägüsi liina-
tsurrõ kombõ mano ni saadi 
Tuha vahtsõst liinakuuli: 
harigõ esi umma staari...

PLATSI LIISO TSEHKENDÜS

VÄLJANDU ELLEN

Ma kõnõlõ üte koolin tsih-
vamisõ luu. Ma käve sis 
Kreutzwaldi kooli 6.–7. klas-
sin, arvada 50 aasta iist. Mi 
klassin olï üts ekämuudu 
tarkusõterri täüs poiskõ-
nõ. Tä pää tüüç nii op-

pusõ ku krutski-
dõ poolõ päält 

k ibõhõlõ 

n i g u 
v i i t sü t i kuga 
pomm. Vanõmba vele Juhani 
perrä kutsuti tedä Tuha Ju-
hanis, a lihtsämbäle Tuhas.

Ütskõrd sis Tuhk suurus-
tõli, et tsihvas tunnikontra 
aigu säändse kuulmeistri 
nõna all, koh muido kinkalgi 
es õnnistu. Tuus oppajas olï 
tunnõt-teedä Mikelsaarõ 
papa, kedä Tuhk vaihõl Kitsõ 
esäs kutsõ. Tä om jo väega 
pikk, nii olï täl opjit hää 
järge passi: kai ku korgõst 
Munamäe tornist ala pano-
raampilti. Selle mi muidoki 
es uso tuud Tuha keksmist.

Jõudsõ no tuu kavvaoodõt 
tunn peräle, terve klass uutsõ 
nigu Plevna lahingut. Mul olï 
õkva parteri kotus kaemisõs, 
ma isti tõõsõn riän Tuhaga 
üte joonõ pääl.

Edimält naksiva kõik 
huul salõ tsehkendämä, noh-
hin õnnõ kuulda. Ma silmä-

25. süküskuul kell 10
Sulbin Sõmmõrpalo vallan Võromaal

M i h k l i l a a t
• Müvväs esitettüt kraami • Viläpuu ja maŕapuhma  

• Vanakraamiturg • Õnnõluus, oksjon 
• Opitarõ (mahhekosmeetiga) • Rodeo härg

• Kapsta riivmise võistlus • Laadasupp ja pannkoogi

Kell 12 Tännässilma rahvamaja näütetsõõri tükk «Turul»

Pääväjuht om Abeli Margus
Ettevõtminõ tulõ õga ilmaga

Teedüs ja kirjapandminõ tel 5625 4021 (Lalli Kristel)
Kõrraldaja MTÜ Sulbi Maarahva Selts

Projekti tugõva Kohaliku Omaalgatuse Programm, 
Leader Programm, Sõmmõrpalo vallavalitsus ja 

kotusõpäälidse ettevõtja

Täüdäq ärq ristsõna! 
Vastussõs saat teedäq, 
määne vahtsõnõ sõna 
om võro kiilde vällä 
mõtõld astelpaju 
jaos. 

Saadaq ristsõnast 
vä l lä  tu lnu  sõna 
Umale Lehele ildam-
pa 16. süküskuu 
pääväs!

M i n e v ä d s e  l e h e 
mõistatusõ õigõq 
vastusõq: 1. uibu; 2. 
kuus, petäi ja katai; 
3. pihlapuu; 4. rüäpää 
kõrrõga; 5. uibu; 
6. pähken tupõga, 
tammõ tõhv ja upin.

FASTRÕ MARIKO PILDI

Esä tekḱ är!
Edimädsen klassin opati numb-
ridõ kirotamist. Nummõr 1 
om kriips, tuuga tulli kõik toi-
mõ. A nummõr 2 om igäväne 
kõvõrik, mink kirotamisõga 
mõni lats olï pistü hädän. 

Oppaja kõndsõ pingiritu 
piten ja kai, kuis numbrõ olli 
vällä tulnu. Olï säändsit ja 
määndsit. 

«Aga sinul on kahed küll 
väga ilusad!» kitç tä üte pois-
kõsõ koolivihku kaiõn.

Poiskõnõ krapsaú pingist 
üles, lei käe puusa ja põroç: 
«Kae noh, esä omgi är ten-
nü!»

Taad juttu kõnõï mullõ üts 
vana oppaja. Üteï viil, et tuust 
poiskõsõst kasvi tubli miis, 
kes lõpõç korgõ kooli ja om 
no tähtsä firmajuht.

Mineväkõrdsõ mõistatusõ 
õigõhe lahendamisõ iist saa 
avvohinna Hiiendi Herta 
(14) Mamastõst.

Müü söögihernest. Tel 5621 3174.

Müü

Inemise geenikogo 
sais kuun 24 kromo-
soomist .  Tuud ei 
olõ väega palïo, ku 
mõtõlda, et näütüses 
roti geenikogon om 
noid 21. 

Ku niipiten mõtlõ-
ma naada, om inemise 
vaih roti vai ätigekärb-
läsega pia olõmalda. 
Päältnätä tiit jo vaiht, a ku 
mõnõ mehe juttu kullõt vai 
tegemiisi näet, tunnõt väiku 
siivolidsõ är külh...

Mõni päiv tagasi sirisç And-
sip Delfin, suu häästmeelest 
kõrvuni pään, et riigil ei olõ 
joba aastit olnu nii hääd mas-
sõ sissetulõmist ku timahav-
va. Ku parhillast olokõrda 
kaia, tundu mullõ tä jutt sama-
sugunõ, ku tä olõs ütelnü, et 
kaegõ, inemise ei olõ joba 
aastit kabla otsan pääle tabu-
reti altlüümist nii kavva jalgu 
siputanu.

Tüüline tahasi kah veidü-
kese hengädä. Timä suuvnu 
kah aúaajaja Lahteini muudu 
Valgõvenen ilosat paariariigi 
tissi kumpi. Et saasi perän te-
leviisorin tähtsäle vabandusõs 
kosta: asi lõhnas kõvastõ 
eriteenistüse perrä! 

Ku joba tiss eriteenistüse 
perrä lõhnas, sõs tä olõs võinu 
üteldä, mink perrä t..s lõhnas! 
Ah? Ütle vällä! Tüüline taht 
kah teedä! Timä ei olõ joba 
paar-kolm aastat muud ku 
higihaisu tundnu!

Tüüline lätt hummogu tüü-
le, õdagu tulõ, om väsünü, 
and osa palgast riigile, mass 
gaasi ja elektri iist, kasva-

tas ja koolitas latsõ ja 
pand üte kimmä osa 
pensinifondi. Lubatas 
jo inemiseväärilist va-
nahust! 

No sõs nõstõtas 
pensi-igä 67 eloaasta 
pääle. Ku 67 täüs saat, 
sõs om pensioni-igä 
73 ja nii edesi. Ku ka 
pensioni ütskõrd kätte 

saat, sõs tunnõt tuu asõmõl 
mõnno altshaimerist, parkin-
sonist ja lamatiisist! 

Tüüinemisele tege poliitik 
vähämbält näo, et tä huul 
timäst. A ütstõist poliitigu 
ei salli. 

Villulõgi tetti kambakõis-
tõ är. Mu meelest tekù tä, 
vaesõkõnõ, riigi hääs kõik 
mis sutsõ. Ubina geenikogon 
om 17 kromosoomi, ega ei 
saa jo antoonohvka käest 
ülearvo suurt lojaalsust ja 
riigimehelikkust nõuda! Nii 
om tõisiga kah: egas ku sa 
õks Valgõvenen asju ajat, sõs 
uma persigu kromosoomiga 
õks Lukašenka salaluurõt üle 
ei mängi!

Vahepääl käve talos vaht-
sidõ sõnno vällämärkmises. 
Mul tulï mõtõ, kuimuudu 
miilhää saajat suuperätsele 
är märki. Mu meelest tulõsi 
Reiljani ja tõisi võtjidõ kotsilõ 
'pistik' üteldä.

Talvõl om kiholaisi ja sita-
kärbläisi veidemb, saa kerem-
bäle hengädä. Kurikumõrvar 
võeti kinni, a ku Purikumõr-
var kaartõn tsilkma nakkas, 
om kevväi, valimisõ ja sõs 
naatas jälki tävve huuga ätiket 
ajama.

Q

Palĺo õnnõ Oro 
Laivilõ ja Tarmolõ, 

kinkal sündü 
24. põimukuu pääväl 

tütär Reena

Võro seltsi ja Võro 
instituudi rahvas


